
Medhavikritam Mrityunjayamahadeva Stava

மேதா⁴வீக்ரு’தம் ம்ரு’த்யுஞ்ஜயமஹாதே³வஸ்தவ:

மேதா⁴வ்யுவாச -

ஜய விஶ்வோத்தம ஶ்ரீமந் ஜய ப⁴க்தஜநப்ரிய ।
ஜய ஶைவோத்தமாராத்⁴ய ஜய பஞ்சமுகா²நக⁴ ॥ 263॥
ஜய நிஷ்கல காமாரே ஜய நிர்மல நிர்கு³ண ।
ஜய ஶாந்த மஹாதே³வ ஜய ஶங்கர ஶாஶ்வத ॥ 264॥
ஜய ப⁴ஸ்மோத்³தூ⁴லிதாங்க³ ஜய ருத்³ராக்ஷபூ⁴ஷண ।
ஜய ஶம்போ⁴ ஸுராதீ⁴ஶ ஜய ஸர்வாமரார்சித ॥ 265॥
ஜய பா⁴நுகு³ணாகார ஜய சந்த்³ரகலாத⁴ர ।
ஜயாநேககு³ணாகார ஜயாநேககு³ணாஶ்ரய ॥ 266॥
ஜய புண்யைகநிலய ஜய லிங்கா³ர்சநப்ரிய ।
ஜய ப⁴க்தைகமந்தா³ர ஜய பி³ல்வத³லப்ரிய ॥ 267॥
ஜய யஜ்ஞப²லாகார ஜய யஜ்ஞப²லப்ரத³ ।
ஜய ஶ்ரீமங்க³ளாகார ஜய ஶ்ரீமம்ங்க³லப்ரத³॥ 268॥
ஜயோக்³ர ஜய பாபாரே ஜய பூ⁴தேஶ்வர ப்ரபோ⁴ ।
ஜய பீ⁴ம ப⁴வாவேத்³ய ப⁴யவைத்³யாऽப⁴யப்ரத³॥ 269॥
ஜய ஶ்ரீகண்ட²ஸர்வஜ்ஞ ஜய ஸர்பவிபூ⁴ஷண ।
ஜய மண்டி³தஸர்வாங்க³ ஜய ப⁴க்தார்திப⁴ஞ்ஜந ॥ 270॥
ஜய ப⁴ர்க³ மஹேஶாந ஜய ஸர்வஶிவப்ரிய ।
ஜய ப்³ரஹ்மாதி³வந்த்³யாங்க்⁴ரே ஜய ப்³ரஹ்மாதி³பூஜித ॥ 271॥
ஜய ஶ்ரீவிஷ்ணுநேத்ராப்³ஜபூஜிதாங்க்⁴ரிஸரோருஹ ।
ஜய ம்ரு’த்யுஞ்ஜயாநந்த ஜய ம்ரு’த்யுஹராவ்யய ॥ 272॥
ஜய கௌ³ரீபதே ப்³ரஹ்மந் ஜய ஶங்கர ஶாஶ்வத ।
ஜய விஶ்வைகவந்த்³யாங்க்⁴ரே ஜய ஶூலவரப்ரிய ॥ 273॥

மேதா⁴வீக்ரு’தம் ம்ரு’த்யுஞ்ஜயமஹாதே³வஸ்தவ:

ஜய மந்மத²காலாக்³நே ஜய காலஹராநக⁴ ।
ஜய பிங்க³ஜடாஜூட ஜய ப⁴ஸ்மவிபூ⁴ஷண ॥ 274॥
ஜய த்ரிலோசநாமேய ஜயாஹிக்ரு’தகங்கண ।
ஜய கல்யாணநிலய ஜய கல்யாணதா³யக ॥ 275॥
ஜய ஶைவஜநாதா⁴ர ஜய ஶைவஜநப்ரிய ।
ஜயோஜ்ஜ்வலல்லலாடாக்ஷ ஜய ஶ்ரீவ்ரு’ஷப⁴த்⁴வஜ ॥ 276॥
ஜய சித்³த⁴ந சித்³ரூப ஜய தே³வஶிகா²மணே ।
ஜய கர்பூரகௌ³ராங்க³ ஜய ஶாஶ்வத ஸர்வக³॥ 277॥
ஜய ஸர்வகராஶாஸ்ய ஜய ஸ்தி²திகராஶ்ரய ।
ஜயாப்ரத்⁴ரு’ஷ்ய நிர்லிப்த நிரஞ்ஜந நிராமய ॥ 278॥
ஜயாऽக²ண்ட³மயாகார ஜய ஶ்ரீசந்த்³ரஶேக²ர ।
ஜய வேதா³ந்தவேத்³யேஶ ஜய மங்க³ளவிக்³ரஹ ॥ 279॥
ஜயாமிதப்ரபா⁴வாட்⁴ய ஜயாக³ண்யகு³ணாலய ।
ஜய ஸர்வாக³மஸ்தவ்ய ஜய ஸர்வாக³மப்ரிய ॥ 280॥
ஜய ருத்³ர ஜயோமேஶ ஜயோத்க்ரு’ஷ்ட ஜயேஶ்வர ।
ஜயாஸங்க³ ஜயாராத்⁴ய ஜய ஸர்வோத்தமோத்தம ॥ 281॥
ஜயாநாதை²கஶரண ஶரண்யபத³பங்கஜ ।
ஜய பஞ்சாக்ஷராகார ஜய பஞ்சாக்ஷரப்ரிய ॥ 282॥
ஜய கௌ³ரீப்ரியாநந்த ஜயபூர்ணமணோரத² ।
ஜயோங்காரமயாகல்ப ஜய ஸர்வாத்மக ப்ரபோ⁴ ॥ 283॥
ஜய குந்தே³ந்து³த⁴வள ஜய ப்³ரஹ்மபிதாமஹ ।
ஜய ஷண்முக²நந்தீ³ஶக³ணநாதா²தி³ஸேவித ॥ 284॥
ஜய சிந்மய சிந்மூர்தே ஜயாநந்த³மயாதி³ம ।
ஜய நிர்மம நிர்த்³வந்த்³வ நிரீஹ நிருபாதி⁴க ॥ 285॥
ப்ரஸீத³ ப்ரஸீத³ ப்ரபோ⁴ சந்த்³ரமௌலே
ப்ரஸீத³ ப்ரஸீத³ ப்ரபோ⁴ மந்மதா²ரே ।
ப்ரஸீத³ ப்ரஸீத³ ப்ரபோ⁴ ஶூலபாணே
ப்ரஸீத³ ப்ரஸீத³ ப்ரபோ⁴ ம்ரு’த்யும்ரு’த்யோ ॥ 286॥

மேதா⁴வீக்ரு’தம் ம்ரு’த்யுஞ்ஜயமஹாதே³வஸ்தவ:

ப்ரஸீத³ ப்ரஸீத³ ப்ரபோ⁴ऽநாத²ப³ந்தோ⁴
ப்ரஸீத³ ப்ரஸீத³ ப்ரபோ⁴ புண்யஸிந்தோ⁴ ।
ப்ரஸீத³ ப்ரஸீத³ ப்ரபோ⁴ தி³வ்யப³ந்தோ⁴
ப்ரஸீத³ ப்ரஸீத³ ப்ரபோ⁴ விஶ்வஹேதோ ॥ 287॥
॥ இதி ஶிவரஹஸ்யாந்தர்க³தே மேதா⁴வீக்ரு’தம் ம்ரு’த்யுஞ்ஜயமஹாதே³வஸ்தவ:

ஸம்பூர்ணம் ॥
:ஸம்பூர்ண:/

-॥ஶ்ரீஶிவரஹஸ்யம் உக்³ராக்²ய:ஸப்தமாம்ஶ: । அத்⁴யாய: 16 । 263-287॥

